ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 9-Ի N 1159-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	12 Փետրվար 2026

	
	ԳԳ/234-2026

	«Հայաստանի Հանրապետության կառավարության 2020 թվականի հուլիսի 9-ի N 1159-Ն որոշման մեջ լրացում կատարելու մասին» Կառավարության որոշման նախագծի (այսուհետ նաև՝ Նախագիծ) վերաբերյալ ներկայացնում ենք հետևյալը.
Նախագծով առաջարկվում է սահմանել, որ սպառողների շահերի պաշտպանության կիրառման հետ կապված հարցերի առնչությամբ պաշտոնական պարզաբանում տալիս է Էկոնոմիկայի նախարարությունը՝ համագործակցելով Մրցակցության և սպառողների շահերի պաշտպանության հանձնաժողովի (այսուհետ նաև՝ Հանձնաժողով) հետ։
Նշվածի կապակցությամբ հարկ է նկատել, որ «Նորմատիվ իրավական ակտերի մասին» օրենքի 42-րդ հոդվածի 2-րդ մասի համաձայն՝ (…) Մեկ բնագավառի վերաբերյալ պարզաբանումներ տալու իրավունք ունի միայն մեկ մարմին, կամ պարզաբանում կարող են տալ մի քանի իրավասու մարմիններ` համատեղ:
Վերոգրյալ դրույթի մեկնաբանությունից հետևում, է որ օրենսդիրը սահմանել է, ոչ թե համագործակցությամբ, այլ համատեղ պաշտոնական պարզաբանում տալու հնարավորություն։ Ընդ որում, Կառավարության 2020 թվականի հուլիսի 9-ի «Оրենսդրական ակտի և Հայաստանի Հանրապետության կառավարության որոշման վերաբերյալ պաշտոնական պարզաբանում տվող պետական կառավարման համակարգի մարմինների և համապատասխան բնագավառների ցանկը սահմանելու մասին» N 1159-Ն որոշման հավելվածի 22-րդ կետի համաձայն՝ ըստ անհրաժեշտության՝ համատեղ պարզաբանում տրվում է այն դեպքում, երբ բացի սույն հավելվածում որևէ բնագավառի համար սահմանված պատասխանատու մարմնի իրավասությանը վերաբերելուց, պարզաբանման ենթակա հարցը վերաբերում է նաև համատեղ պարզաբանում տվող մարմնի իրավասությանը: Տվյալ դեպքում պարզաբանում տրվում է մարմինների փոխադարձ համաձայնությամբ, և պարզաբանումը ստորագրվում է նրանցից յուրաքանչյուրի կողմից: Ավելին, նույն որոշման շրջանակում սահմանվում են նաև համապատասխան բնագավառները՝ նշելով նաև այն մարմնին, որի հետ համատեղ է տրվում պաշտոնական պարզաբանումը։
Հաշվի առնելով ողջ վերոգրյալը՝ առաջարկում ենք սպառողների շահերի պաշտպանության մասին օրենսդրության կիրառման հետ կապված հարցերի առնչությամբ պաշտոնական պարզաբանում տալը նախատեսել ոչ թե Հանձնաժողովի հետ համագործակցությամբ, այլ համատեղ։
	



















Չի ընդունվել
 Արդարադատության նախարարության դիտարկումների հաշվառմամբ։


	ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	09 Մարտ 2026

	
	№/27.2.3/10851-2026

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2020 թվականի հուլիսի 9-ի N 1159-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ
«Հայաստանի Հանրապետության կառավարության 2020 թվականի հուլիսի 9-ի N 1159-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի 1-ին կետով նախատեսվում է Հայաստանի Հանրապետության կառավարության 2020 թվականի հուլիսի 9-ի «Օրենսդրական ակտի և Հայաստանի Հանրապետության կառավարության որոշման վերաբերյալ պաշտոնական պարզաբանում տվող պետական կառավարման համակարգի մարմինների և համապատասխան բնագավառների ցանկը սահմանելու մասին» N 1159-Ն որոշման 1-ին կետով սահմանված հավելվածի 4-րդ կետը լրացնել հետևյալ բովանդակությամբ նոր՝ 22-րդ ենթակետով.
«22) սպառողների շահերի պաշտպանության (սպառողների շահերի պաշտպանության մասին օրենսդրության կիրառման հետ կապված հարցերի վերաբերյալ Մրցակցության և սպառողների շահերի պաշտպանության հանձնաժողովի հետ համատեղ):»։
Հիմնական ակտի նախաբանում որպես լիազորող նորմ նշված է «Նորմատիվ իրավական ակտերի մասին» օրենքի 42-րդ հոդվածի 2-րդ մասը, որի համաձայն՝ Օրենսդրական ակտի (բացառությամբ Սահմանադրության) և Կառավարության որոշման վերաբերյալ պաշտոնական պարզաբանում կարող է տալ ակտը կիրառող պետական կառավարման համակարգի մարմինը, բացառությամբ հարկային և մաքսային հարաբերություններ կարգավորող օրենսդրական ակտի կամ Կառավարության որոշման վերաբերյալ պաշտոնական պարզաբանումների, որոնք տրամադրում է Կառավարության կողմից լիազորված՝ ֆինանսական բնագավառում պետական կարգավորում իրականացնող պետական մարմինը՝ իր սահմանած կարգով:(...):
«Պետական կառավարման համակարգի մարմինների մասին» օրենքի (այսուհետ՝ Օրենք) 2-րդ հոդվածի 1-ին մասի համաձայն՝ Սահմանադրության 159-րդ հոդվածին համապատասխան՝ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա մարմինները:
Վերոնշյալ օրենսդրական կարգավորումների համատեքստում հարկ է նկատի ունենալ, որ Օրենքով սահմանված մարմինների շրջանակում որպես պետական կառավարման համակարգի մարմին ներառված չէ Մրցակցության և սպառողների շահերի պաշտպանության հանձնաժողովը, ուստի այն չի կարող սահմանվել որպես պարզաբանում տալու իրավասություն ունեցող մարմին՝ ՀՀ էկոնոմիկայի նախարարության հետ համատեղ։ Այս կապակցությամբ առաջարկում ենք Նախագծի 1-ին կետը վերանայել և դիտարկել ոչ թե Մրցակցության և սպառողների շահերի պաշտպանության հանձնաժողովի հետ համատեղ պաշտոնական պարզաբանում ներկայացնելու հարցը, այլ նախատեսել հանձնաժողովի հետ համաձայնեցման տարբերակ՝ նկատի ունենալով նշված ոլորտի առանձնահատկությունները։
	















Ընդունվել է։


	ՎԱՐՉԱՊԵՏԻ ԱՇԽԱՏԱԿԱԶՄ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	24 Մարտ 2026

	
	02/16.17/9210-2026

	ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2020 թվականի հուլիսի 9-ի N 1159-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ

 Նախագծի 1-ին կետի համաձայն՝ էկոնոմիկայի նախարարությունը տալիս է պարզաբանում սպառողների շահերի պաշտպանության բնագավառը կարգավորող օրենսդրական ակտերի և ՀՀ կառավարության որոշումների վերաբերյալ՝ սպառողների շահերի պաշտպանության մասին օրենսդրության կիրառման հետ կապված հարցերով համագործակցելով Մրցակցության և սպառողների շահերի պաշտպանության հանձնաժողովի հետ, մինչդեռ պարզ չէ վերոնշյալ համագործակցության իրավական բովանդակությունը, հատկապես՝ «Նորմատիվ իրավական ակտերի մասին» օրենքի 42-րդ հոդվածի 2-րդ մասի համատեքստում:
	
Չի ընդունվել
Հաշվի առնելով, որ սպառողների շահերի պաշտպանության ոլորտը ունի համալիր բնույթ, որտեղ Էկոնոմիկայի նախարարությունը իրականացնում է քաղաքականության մշակման գործառույթ, իսկ Մրցակցության և սպառողների շահերի պաշտպանության հանձնաժողովը՝ վերահսկողական գործառույթներ, «համագործակցություն» եզրույթի ամրագրումը նպատակ ունի ապահովել ոլորտային մոտեցումների ներդաշնակեցում և իրավակիրառ պրակտիկայի միասնականություն։ Նշված ձևակերպումը նպաստում է նաև վարչարարության արդյունավետության բարձրացմանը՝ նվազեցնելով տարբեր մարմինների կողմից հնարավոր հակասական մեկնաբանությունների առաջացման ռիսկը։ Ավելին, «համագործակցություն» եզրույթի կիրառումը չի առաջացնում իրավական անորոշություն, քանի որ այն չի փոփոխում և չի վերաձևակերպում լիազորությունների բաշխումը համապատասխան մարմինների միջև։ Էկոնոմիկայի նախարարությունը հանդես է գալու որպես պաշտոնական պարզաբանում տվող լիազորված մարմին, իսկ Մրցակցության և սպառողների շահերի պաշտպանության հանձնաժողովի հետ համագործակցությունը ենթադրում է տեղեկատվության փոխանակում, մասնագիտական քննարկումների իրականացում և կարծիքների ներկայացում՝ առանց որևէ իրավասության փոխանցման։ Միաժամանակ, «Նորմատիվ իրավական ակտերի մասին» օրենքի 42-րդ հոդվածի 2-րդ մասի իմաստով պաշտոնական պարզաբանում տալու լիազորությունը վերապահված է համապատասխան մարմնին, և տվյալ նորմը չի սահմանափակում այլ մարմինների ներգրավումը խորհրդատվական կամ համագործակցային ձևաչափով։ 
Հարկ է ընդգծել, որ ներկայումս առկա են Կառավարության մի շարք որոշումներ, որտեղ օգտագործվում է «համագործակցություն» եզրույթը։ Որպես օրինակ նշենք Կառավարության  2020 թվականի դեկտեմբերի 17-ի «Կարգավորման ազդեցության գնահատման իրականացման կարգը, ժամկետները և դեպքերը, դրա արդյունքում տրվող եզրակացությանը ներկայացվող պահանջները սահմանելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 2075-Ն որոշումը, որի հավելվածի 4-րդ կետի 1-ին ենթակետով սահմանված է հետևյալ ձևակերպումը․ 
«4․ Ըստ ոլորտների ազդեցության գնահատում (այսուհետ՝ ԱԳ) իրականացնող պետական կառավարման համակարգի մարմիններն են (այսուհետ՝ ոլորտային ԱԳ իրականացնող մարմիններ)՝
1) գործարար միջավայրի և մրցակցության ոլորտ՝ Հայաստանի Հանրապետության էկոնոմիկայի նախարարություն` տնտեսական մրցակցության մասով համագործակցելով Հայաստանի Հանրապետության տնտեսական մրցակցության պաշտպանության պետական հանձնաժողովի հետ.»։
Ներկայացվածի համատեքստում կարելի է փաստել, որ «համագործակցություն» եզրույթի կիրառումը ընդունելի, իրավաչափ, հիմնավորված և նպատակահարմար մոտեցում է։



